
Ed. 7S5. Frumvarp

til laga um eiða og drengskaparorð.

(Eftir 3. umr. í Nd.).

I. Staðfesting heita.

1- gr-
Þegar einhverjum er veitt embætti eða sýslan i almennings þarfir eða 

hlotnast einhver vegsauki og svo er fyrirmælt í lögum, að hann skuli jafnframt 
vinna eiðfest heit, þá er sú eiðtaka af numin, en i stað hennar kemur dreng- 
skaparheit. Undanskildir eru þó eiðar þeir, sem fyrirskipaðir eru í 4. og 30. gr. 
stjórnarskrárinnar, og skulu þeir unnir á þann hátt, sem nú tíðkast.



II. Staðfestlng vitnaframburðar.

2. gr.
Vitnaframburður skaJ að jafnaði eiðfestur. Eiður sá skal unninn svo, 

að vitnið lyftir upp hægri hendi, réltir upp 3 fyrstu fingurna og mælir svo: Það 
sver eg og vitna til guðs almáttugs að eg hafi sagt satt eitt og ekkert undandregið.

3. gr.
Vitni, sem eigi er í neinu trúarfélagi hér á landi og enga trú játar, skal 

staðfesta frambflrð sinn ineð drengskaparorði, og fer staðfestingin frain á þann 
hátt, að vitnið tekur í hónd dómaranum og segir: Það legg eg undir drengskap 
minn og mannorð, að eg hafi sagt satt eitt og ekkert undandregið.

gr.
Staðfesting vitnaframburðar fer fram að lokinni yfirheyrslu. í einka- 

málum fellur hún niður, ef málsaðilar samþykkja.
Áður en yfirheyrsla byrjar, skal dómarinn alvarlega brýna fyrir vitninu 

að segja satt, og jafnframt 'minna það á þá ábyrgð, er rangur framburður og 
röng staðfesting hefir í för með sér, og á helgi og þýðingu eiðs þess eða dreng- 
skaparorðs, er heimta má að vitnaframburðinum.

Áður en framburður er staðfestur, skal dómarinn, ef ástæða þykir til, enn 
að nýju minna vitnið á þýðingu staðfestingarinnar; einnig skal þvi veitt nægi- 
legt ráðrúm til að leiðrétta framburðinn.

Ef vitnið er í kristnu trúarfélagi, og þess er krafist, að það sé ámint um 
sannsögli, skal áminningin veitt á þann hátt, að lesin sé upp fyrir því áminn- 
ingarræða sú, sem fyrirskipuð er í tilskipun 22. sept. 1846. Þegar öðruvísi stend- 
ur á, skal viðhafa aðra alvarlega áminningu.

Óréttmæt undanfærsla undan staðfestingu á vitnaframburði skal sæta 
sömu afleiðingum og óréttmæt undanfærsla undan vitnaframburði.

III. Staðfestlng á yfirlýsingu málsaðila og aðrar sta&festingar fyrir rétti.

5. gr.
Nú eru úrslit máls komin undir eiði annarshvors málsaðila, og er hon- 

um þá heimilt að staðfesta framburð sinn með drengskaparorði i stað eiðs, ef 
hann lýsir yfir þvi við dómara þann, er eiðinn átti að taka, að hann játi enga 
trú.

6. gr.
Þar sem sta.ðfesting með eiði að öðru leyti er heimiluð í lögum, svo sem 

er um staðfesting skoðunar- og matsgjörða, skulu framangreindar reglur um 
staðfesting með drengskaparorði koma til framkvæmda samkvæmt því, sem áður 
®r sagt.

■ 7. gr.
Staðfesting á skýrslu málsaðila, skoðunar- og matsgjörðum og aðrar stað-



festingar fyrir rétti fara fram svo sem fyrir er mælt i 2. ög 3. gr., með þeim 
breytingum, sem leiða af málavöxtum. Þá er malsgjörðir eru staðfestar, skal 
eiðurinn að því unninn eða drengskapur við lagður, að starfið sé af hendi leyst 
og skýrslan gjörð eftir beztu sannfæringu.

Áður en staðfesting fer fram, skal dómarinn áminna og telja um fyrir 
hlutaðeiganda, svo sem fyrir er mælt í 4. gr., þá er staðfestur er vitna- 
framburður.

IV. Almenn ákvæði.

8. gr.
Eiðspjöll eða staðfestingu með drengskaparorði má eigi ieyfa:

1. Börnum innan 15 ára.
2. Mönnum, er svo þykir vitsmuna vant, að staðfesting mundi vera marklaus.
3. Mönnum, sem uppvísir hafa orðið að röngum framburði eða meinsæri, eða 

eru undir ákæru fyrir slík brot.

9. gr.
Staðfesting með drengskaparorði hefir að öllu sama gildi og afleiðingar 

sein eiðvinning.


